
GiuRu: Radunanza e
concert ils 28-4-2018

M La saira dals 28 d'avrigl 2018 envida
la suprastanza a la 27avla radunanza
generala da la Giuventetgna Ruman-
tscha (GiuRu) en la chapitala grischu-
na. Laradunanza cumenzaalas18.00a
Cuira eniil local da la GiuRu al Hohen-
biihlweg 4 en vischinanza da la Porta
Sura. I dat in apero, ina part uffiziala ed
in concert da Fiona Cavegn. La giuvna
chantadura abitescha a Breil ed ¢ oriun-
da, sco tut ils suprastants, da la Surselva.
Cunquai che la unica giuvna Flavia Ho-
bi demissiunescha suenter sis onns ans
spruvain nus uss propi da chattar ina suc-
cessura dad in‘autra regiun. Nus avain
dal reminent gia ina buna candidata en
mira. Insatge che pertutga cunzunt la
giuventetgna da tschellas valladas ¢ era la
suandanta infurmaziun: Tenor basegn po
la GiuRu senZ’auter surprender custs da
viadi ed era da pernottaziun, dentant fis-
san nus leds da vegnir contactads orda-
vant tar interess da questa purschida.

La suprastanza da la GiuRu sa legrass
da beneventar usche blers giuvens e giu-
vnas a la radunanza generala sco anc

mai. Pertge che ina chaussa tractandada
fiss l'emprima midada dals statuts in-
summa — e qua faschess ina viva discus-
siun bain. Ils statuts actuals dateschan
anc da 'onn 1991 e perquai fissi bun
sche la proxima revisiun basegna pir pu-
spe en 25 onns.

Per che la discussiun saja productiva
ans spruvain nus da preparar questa ra-
dunanza fitg bain e perquai sperain nus
era sin resuns gia avant la radunanza. Il
protocol da la radunanza da l'onn passa
sco er ils statuts e las midadas pon ins
simplamain telechargiar sin nossa pagina
d’internet sut www.giuru.ch/#telechar-
giar. Sa participar cun cussegls ed avis a
la discussiun dastga dentant mintgin che
ha veglia fin la fin da quest mais, il me-
glier per mail a giuru@giuru.ch. Nus da
la suprastanza ans legrassan da resuns da
tuts interessads en questa tematica, cun-
zunt dentant la vusch da giuvenils ch’¢
lura speranza era preschenta sonda, ils 28
d’avrigl 2018.

Cordialmain envida il president en il
num da la suprastanza. Uolf Candrian

Maurus Bundi, Leander Albin, Flavia Hobi, Uolf Candrian e Swen Gaberthiiel en il local

da la GiuRu a Cuira.

